e-ISSN 3060-5059

DOI: 10.67227

" - 1l /lf,-'.' S ] ",\

Vol. 3 e Issue 9 PP el
—
-

E__

.-

(222) Founded in 2024

(@ publishscience.uz ‘ @ publish_science_journal@mail.ru

PEER REVIEWED e OPEN ACCESS



User
Штамп


ljtimoiy-gumanitar sohada ilmiy-innovatsion tadgiqotlar )
Scientific and Innovative Research in Social and Humanitarian Studies ISSN 3060-5059 (Online)

Article / Original paper https://doi.org/10.67227 /epw96w53

OLIY TA’LIM MUASSASALARIDA TYUTOR FAOLIYATINING PEDAGOGIK MAZMUNI VA
TALABALAR SHAXSIY-KASBIY RIVOJLANISHIDAGI AHAMIYATI

Soliyeva Maftuna Tirkash qizi
Jizzax davlat pedagogika universiteti, o‘qituvchi (PhD).
e-mail: solivevamaftuna@mail.ru _ORCID: https://orcid.org/0009-0000-1146-276X

Annotatsiya.

Mazkur maqolada oliy ta’lim muassasalarida tyutor faoliyatining pedagogik
mazmuni hamda uning talabalar shaxsiy va kasbiy rivojlanishidagi ahamiyati tahlil
qilingan. Tadqiqotda tyutorlik faoliyati talabalarning akademik qo‘llab-quvvatlanishi,
individual maslahat olishi, tarbiyaviy faoliyatga jalb etilishi, ijtimoiy-psixologik
moslashuvi, kasbiy yo‘naltirilishi, motivatsion qo‘llab-quvvatlanishi hamda monitoring
va refleksiv faoliyati bilan bogliq kompleks pedagogik tizim sifatida baholangan.
Tadqiqot Jizzax davlat pedagogika universitetida faoliyat yuritayotgan 21 nafar tyutor
misolida olib borilib, pedagogik diagnostikaga asoslangan strukturaviy-funksional tahlil
metodidan foydalanilgan. Natijalar tyutorlik faoliyatini maqsadli pedagogik asosda
tashkil etish individual maslahat berish, talabalarning ijtimoiy-psixologik moslashuvi,
akademik qo‘llab-quvvatlanishi va kasbiy yo‘naltirilishi samaradorligini oshirishini
ko‘rsatgan. Olingan natijalar asosida tyutor faoliyatini tashkiliy-nazorat modelidan
pedagogik hamrohlik va individual rivojlantirish modeliga yo‘naltirish zarurligi
asoslangan.

Kalit so‘zlar: tyutor, tyutorlik faoliyati, oliy ta’lim, pedagogik qo‘llab-quvvatlash,
individual maslahat, shaxsiy rivojlanish, kasbiy rivojlanish, akademik qo‘llab-
quvvatlash, ijtimoiy-psixologik moslashuv, pedagogik diagnostika.

NEJATOT'HYECKOE COAEPKAHUE JEATEJABHOCTHU ThIOTOPA B BBICIIUX
OBPA3OBATEJIBHBIX YUYPEXKIEHUSX U EE 3HAUEHUE B IMYHOCTHO-
MPO®ECCHUOHAJIBHOM PA3BUTUU CTYIAEHTOB

ConueBa MadTyHa TupKall KM3HU
JPKU3aKCKUM rocyJapCTBEHHBIN Ne/larornyecKui YHUBEPCUTETH, NpenogasaTesb (PhD).

AHHOTaUUs.

B craThe mnpoaHa/IM3MpPOBAHBI I€AarOrHYecKoe CoJeprKaHHe [JesTeJbHOCTH
TbHOTOPA B BbICIIUX 06pa3OBaTeJ'IbeIX Y4YpexKageHudax u eé 3HayeHue AJId IUYHOCTHOT O
U 1podecCHOHAJbHOTO  pa3BUTHUA  CTYLeHTOB. ThloTOpcKas  [JiesATeJbHOCTb
paccMaTpuBaeTcsl KaK KOMIJIEKCHas MeJlarornyeckasl CHCTEMa, BKJIIOYAmOIast
dKaJIeMHUYeCKyr INOoAAEPXKY CTYAEHTOB, HWHAHWBHAYAaJIbHOE KOHCYJIbTHPOBAaHUeE,
BOBJledeHHe B BOCIUTATEJNbHYI0 JesATeJbHOCTb, COLMAJbHO-NICUX0JOTMYECKYIO
ajlanTanuio, NTpodeccHoHaTbHYI0 OPUEHTAIMIO, MOTHBALMOHHYIO MOALEPKKY, @ TAKKe
MOHHUTOPHUHT H pe(l).}'[eKCI/IBHy}O AeATEJIbHOCTbD. HCCI[eAOBaHI/Ie MNpoBeE€HO Ha NpuMepe
21 TplOTOpa, paboTawiiero B /JKU3aKCKOM TOCYJapCTBEHHOM Ie/larOru4eckoM
YHUBEPCUTETE, C HCIO0JIb30BaHUEM METOJa CTPYKTYPHO-PYHKIMOHAJBHOIO aHAIM3a,
OCHOBAaHHOI'o Ha neaarornqecxoﬁ AUArHoCTHKe. Pe3y_f[bTaTbI IIOKa3aJii, 4YTO
OpraHu3alys TbIOTOPCKON J[eATeJbHOCTH Ha leJleHalpaBJeHHON IeJaroruyeckon
OCHOBe CHoco6CTBYeT MOBBLILIEHUIO addekTUBHOCTH WHAWBUAYAJIbHOTO
KOHCYJIbTUPOBAHHUA, COIlHaJ'IbHO-l'ICPIXOJ'IOFH‘-IeCKOfI alanTauyum CTYAEHTOB, Hux
aKaJleMMuecKol TMOAJepXKKH U mpodeccuoHalbHOM opueHTanuud. Ha ocHoBe
MOJIy4eHHBIX  Pe3yJIbTaTOB o6ocHOBaHa Heo6X0MMOCTh nepexoza oT
OpFaHI/ISaL[I/IOHHO-KOHTPOHBHOﬁ MoAe/In AedTeJIbHOCTHU TBHOTOPA K MO e/n
NeJJarorMyecKoro CONPOBOXKAEeHUA U UHAUBU/YAJIbHOTO Pa3BUTUSA CTY/J€HTOB.

KioueBble €/10Ba: ThIOTOD, ThIOTOPCKAs /1esITEJbHOCTD, BhICLIEE 0GPAa30BaHHUE,
negarorndyeckad noAgAeprKKa, HHAHWBHUAYdJIbHOE€ KOHCYJbTHUPOBaHHWE, JIMYHOCTHOE
pa3BUTHe, npodeccuoHaJbHOEe pa3BUTHeE, aKaZeMuyeckas MNOAJepKKa, COLMaJbHO-
IICUXO0JIOTU4YeCKad aganTanud, nejarorundyeckad JuarHoCTruKa.

THE PEDAGOGICAL CONTENT OF TUTORING IN HIGHER EDUCATION INSTITUTIONS
AND ITS SIGNIFICANCE FOR STUDENTS’ PERSONAL AND PROFESSIONAL DEVELOPMENT

Soliyeva Maftuna Tirkash qizi
Jizzakh State Pedagogical University,Lecturer (PhD).
Abstract.
This article analyzes the pedagogical content of tutoring in higher education
institutions and its significance for students’ personal and professional development.
Tutoring is considered a comprehensive pedagogical system encompassing academic

support, individual counseling, involvement in educational and developmental activities,
socio-psychological adaptation, career guidance, motivational support, monitoring, and
reflective activities. The study was conducted with 21 tutors working at Jizzakh State
Pedagogical University and employed a structural-functional analysis based on
pedagogical diagnostics. The results showed that organizing tutoring on a purposeful
pedagogical basis enhances the effectiveness of individual counseling, students’ socio-
psychological adaptation, academic support, and career guidance. Based on the findings,
the necessity of shifting tutoring from an organizational and supervisory model toward a
model of pedagogical support and individualized development is substantiated.

Keywords: tutor, tutoring, higher education, pedagogical support, individual
counseling, personal development, professional development, academic support, socio-
psychological adaptation, pedagogical diagnostics.

Kirish. Zamonaviy oliy ta’lim tizimida talabaning nafagat akademik bilimlarni egallashi, balki uning shaxsiy,
ijtimoiy va kasbiy jihatdan har tomonlama rivojlanishi ham ustuvor vazifalardan biri sifatida garalmoqda. Ta’lim
jarayonining markaziga talaba shaxsini qo‘yish, uning individual ehtiyojlari, qgiziqgishlari, imkoniyatlari hamda kasbiy
magsadlarini hisobga olgan holda pedagogik qo‘llab-quvvatlashni tashkil etish oliy ta’lim muassasalari faoliyatining
muhim yo‘nalishiga aylanmoqda. Shu nuqtayi nazardan, tyutorlik instituti talabalarning ta’limiy va tarbiyaviy
jarayonlarda faol ishtirokini ta’'minlash, ularning mustaqil rivojlanishiga ko‘maklashish hamda individual ta’lim
trayektoriyasini shakllantirishga xizmat qiluvchi pedagogik mexanizm sifatida alohida ahamiyat kasb etadi.

Tyutor faoliyati mazmunan faqatgina tashkiliy masalalarni muvofiqlashtirish yoki talabalar davomatini nazorat
qilish bilan cheklanmaydi. Zamonaviy pedagogik yondashuvlarga ko'ra, tyutor talabaning ta’lim jarayoniga moslashuvi,
uning shaxsiy salohiyatini yuzaga chiqarish, kasbiy motivatsiyasini kuchaytirish, mustaqil qaror qabul qilish va oz
faoliyatini rejalashtirish ko'nikmalarini rivojlantirishga xizmat qiluvchi pedagogik hamroh sifatida namoyon bo‘ladi. Shu
jihatdan tyutorlik faoliyati maslahat berish, motivatsion qo‘llab-quvvatlash, pedagogik diagnostika, monitoring,
refleksiya va individual rivojlanish strategiyalarini belgilash kabi bir qator o‘zaro bog'liq funksiyalarni gamrab oladi.

Oliy ta’lim muassasasidagi ta’lim mubhiti talabalardan yuqori darajadagi mustaqillik, mas’uliyat, ijtimoiy faollik va
kasbiy o‘zini ozi rivojlantirishni talab etadi. Biroq barcha talabalar ham yangi akademik mubhitga bir xil darajada tez
moslasha olmaydi. Ayrim hollarda talabalarda kasbiy maqsadning aniq shakllanmaganligi, mustagqil ta’limni tashkil eta
olmaslik, vaqtni samarali boshqarishdagi giyinchiliklar, motivatsiyaning pasayishi yoki ijtimoiy-psixologik moslashuv
bilan bog‘lig muammolar kuzatiladi. Bunday vaziyatlarda tyutorning pedagogik yordami talabaning mavjud
muammolarini aniqlash, ularni bartaraf etish yo‘llarini belgilash hamda ta’lim jarayonidagi faol pozitsiyasini
shakllantirishda muhim omil bo‘lib xizmat qgiladi.

Tyutorning samarali faoliyati talabaning shaxsiy rivojlanishi bilan bir qatorda, uning kasbiy kompetensiyalarini
shakllantirishga ham bevosita ta’sir ko‘rsatadi. Xususan, tyutor talabaning o‘z kasbiy yo‘nalishini anglashiga, o‘quv va
amaliy faoliyat o‘rtasidagi bog'liglikni tushunishiga, kelajakdagi kasbiy faoliyatiga tayyorlanishiga va individual
rivojlanish magqgsadlarini belgilashiga ko‘maklashadi. Shu asosda talabalarda mas’uliyat, tashabbuskorlik,
kommunikativlik, hamkorlikda ishlash, muammoli vaziyatlarda mustaqil yechim topish hamda o'z faoliyatini tanqidiy
baholash kabi muhim shaxsiy-kasbiy sifatlar rivojlanadi.

Tyutorlik faoliyatining pedagogik mohiyatini to‘g‘ri anglash uning ta’lim tizimidagi funksiyalarini aniq belgilash
bilan chambarchas bog‘lig. Tyutor bir tomondan, talaba va oliy ta’lim muassasasi o‘rtasidagi kommunikativ ko‘prik
vazifasini bajarsa, ikkinchi tomondan, talabaning individual rivojlanishiga yo‘naltirilgan pedagogik yordamni amalga
oshiradi. U talabaning ehtiyojlari va muammolarini muntazam o‘rganadi, ta’limiy va tarbiyaviy faoliyatini
muvofiglashtiradi, zarur hollarda tegishli mutaxassislar bilan hamkorlikni yo‘lga qo‘yadi. Bu esa tyutor faoliyatining
ko‘p funksiyali va kompleks pedagogik xarakterga ega ekanligini ko‘rsatadi.

Bugungi kunda oliy ta’'lim tizimida talabalarga individual yondashuvni kuchaytirish, ularning shaxsiy tashabbusi
va kasbiy faolligini rivojlantirish, akademik muvaffaqiyatini qo‘llab-quvvatlash hamda ijtimoiy moslashuviga
ko‘maklashish zarurati tyutorlik faoliyatining pedagogik imkoniyatlarini ilmiy jihatdan chuqur tadqiq etishni talab
gilmoqda. Ayniqsa, tyutorning talaba shaxsiga ta’sir etuvchi pedagogik funksiyalarini aniglash, uning shaxsiy va kasbiy
rivojlanishga qo‘shadigan hissasini baholash hamda samarali faoliyat mexanizmlarini ishlab chiqish dolzarb ilmiy-
pedagogik masala hisoblanadi.

Shu bois mazkur maqolada oliy ta’lim muassasalarida tyutor faoliyatining pedagogik mazmunini yoritish, uning
asosiy funksiyalari va faoliyat yo‘nalishlarini aniglash, shuningdek, tyutorlik faoliyatining talabalar shaxsiy va kasbiy
rivojlanishiga ta’sirini ilmiy-pedagogik nuqtayi nazardan tahlil qilish magsad qilingan.

MAVZUGA OID ADABIYOTLAR TAHLILI

Oliy ta’lim tizimida tyutorlik faoliyatining pedagogik mazmuni so‘nggi yillarda talabalarni akademik, shaxsiy va
kasbiy jihatdan qo‘llab-quvvatlashning muhim mexanizmlaridan biri sifatida tadqiq etilmoqda. Xorijiy ilmiy
adabiyotlarda mazkur faoliyat personal tutoring, personal academic tutoring, academic advising, student support
hamda ayrim tadqiqotlarda coaching-based tutoring tushunchalari orqali ifodalanadi. Ushbu yondashuvlarning umumiy
jihati shundaki, tyutor talabaning fagat o‘zlashtirish natijalarini nazorat giluvchi shaxs emas, balki uning universitet
muhitiga moslashishi, mustagqil faoliyat yuritishi, individual magsadlarini belgilashi va kasbiy rivojlanishini pedagogik
jihatdan qo‘llab-quvvatlovchi subyekt sifatida qaraladi [1].

A. T. Yale tomonidan olib borilgan tadqiqotda oliy ta’limdagi shaxsiy tyutor va talaba o‘rtasidagi

munosabatlarning mazmuni talabalarning real tajribasi asosida o‘rganilgan. Tadqiqot natijalariga ko‘ra, talaba bilan
tyutor o‘rtasida shakllangan ijobiy va ishonchli munosabat birinchi kursda yuzaga keladigan moslashuv muammolarini
yengillashtirishga, talabada oliy ta’'lim muassasasiga mansublik hissini shakllantirishga hamda uning mustaqillik
darajasini oshirishga xizmat qiladi [1]. Muallif tyutorlik samaradorligi faqat uchrashuvlar soniga emas, balki tyutor-
talaba munosabatining sifati, ochiqligi va samimiyligiga bogfligligini ko‘rsatadi. Bu holat tyutorlik faoliyatining
pedagogik mazmunida shaxslararo munosabatlar alohida o‘rin tutishini ko‘rsatadi.

A.T. Yale'ning keyingi tadqiqotida ham aynan tyutor-talaba munosabatining sifati markaziy masala sifatida tahlil
qilingan. Muallif birinchi uchrashuv, talabaning tyutor haqidagi dastlabki tasavvuri, ozaro ishonch hamda muloqot sifati
keyingi pedagogik hamkorlikning rivojlanishiga bevosita ta’sir ko‘rsatishini aniqlagan [2]. Tadqiqot natijalari tyutorlikni
formal maslahat jarayoni sifatida emas, balki talabaning akademik tajribasi va universitetdagi umumiy holatiga ta’sir
giladigan davomiy pedagogik munosabat sifatida tashkil etish zarurligini ko‘rsatadi. Shu bilan birga, talabadan
mustagqillikni talab qilish va unga zarur pedagogik yordam ko‘rsatish o‘rtasidagi muvozanat tyutor faoliyatining muhim
sharti sifatida namoyon bo‘ladi.

E. Wakelin tomonidan Nottingham Trent University tajribasi asosida amalga oshirilgan tadqiqot tyutorlik
faoliyatining tashkiliy-pedagogik tomonlarini yoritishi bilan ahamiyatlidir. Tadgiqotda personal tyutor talabalarga
akademik va shaxsiy yordam ko‘rsatish bilan bir qatorda, ularga murabbiy va yo‘maltiruvchi sifatida xizmat qilishi
lozimligi ta'kidlanadi [3]. Muallif tyutorlik amaliyotida uchraydigan asosiy muammolar sifatida tyutor vazifalarining
yetarli darajada aniq belgilanmaganligi, tyutor-talaba uchrashuvlarining maqsadi bo‘yicha tushunmovchiliklar va ayrim
pedagoglarning mazkur faoliyatni amalga oshirishga nisbatan ishonchi pastligini aniglagan. Shu sababli tyutorlarning
kasbiy tayyorgarligini oshirish, ularning funksional vazifalarini aniq belgilash va maxsus metodik resurslar bilan
ta’minlash tavsiya etilgan [3].

Tyutorning talabani rivojlantirishdagi funksiyasini coaching yondashuvi asosida o‘rgangan S. Seraj va R. Leggett
tyutorlikning an’anaviy maslahat berish modelidan rivojlantiruvchi modelga o‘tishi zarurligini ko‘rsatadi [4].
Tadqiqotchilar tyutorning talaba muammosini bevosita hal qilib berishidan ko‘ra, talabaga vaziyatni mustaqil tahlil
qilish, magsad qo‘yish, imkoniyatlarini baholash va tegishli yechimlarni tanlashga ko‘maklashishi samaraliroq ekanini
ta’kidlaydi. Coaching asosidagi tyutorlik talabalarda o‘ziga ishonch, mustaqillik va murakkab vaziyatlarga
moslashuvchanlik kabi sifatlarni rivojlantirish imkonini bergan [4]. Mazkur natijalar tyutorlik faoliyatining talabaning
shaxsiy rivojlanishiga bevosita pedagogik ta’sir ko‘rsatishini tasdiqlaydi.

Talabalarning oliy ta’'limda qolishi va o‘qishni muvaffaqiyatli davom ettirishida individual akademik
maslahatning ta’siri M. M. Tippetts va hammualliflar tomonidan ham o‘rganilgan. Ularning tadqiqotida akademik
maslahatchi bilan kamida bir marta uchrashgan talabalar o‘qishni keyingi davrda davom ettirish ehtimoli jihatidan
maslahatchiga murojaat qilmagan talabalarga nisbatan ustun natija ko‘rsatgani aniqlangan [5]. Mualliflar akademik
maslahatni talabaning faqat fan tanlashi yoki ro‘yxatdan o‘tishi bilan bog‘liq texnik jarayon deb emas, balki talabalarni
oliy ta’lim tizimida saqlab qolish va ularning akademik muvaffaqiyatini qo‘llab-quvvatlash vositasi sifatida talqin qiladi.
Bu xulosalar tyutorning muntazam monitoring va individual pedagogik maslahat funksiyasining amaliy ahamiyatini
ko‘rsatadi.

E. A. McIntosh, L. Thomas, W. G. Troxel, 0. van den Wijngaard va D. Grey academic advising va tutoring
masalasiga xalqaro oliy ta’lim kontekstida yondashib, ushbu xizmatlarning talabalar muvaffagiyati bilan uzviy
bogligligini ta’kidlaydi [6]. Mualliflarning yondashuvida tyutorlik va akademik maslahat talabaning ta'lim jarayonida
to‘g'ri qaror gabul qilishi, universitet imkoniyatlaridan samarali foydalanishi va o‘z ta’lim faoliyati uchun mas’uliyatni
zimmasiga olishida yordam beruvchi pedagogik mexanizm sifatida talqin qilinadi. Bu esa zamonaviy tyutor modelida
nazoratdan ko‘ra hamrohlik, maslahat, yo‘naltirish va rivojlantirish funksiyalari ustun bo‘lishi zarurligini anglatadi.

Tyutorlikning akademik natijalarga ta’sirini keng ko‘lamli empirik material asosida baholashga bag‘ishlangan
tadqiqotlar ham mavjud. C. Zhang, N. Sun, Y. Jiang, H. Liu va Q. Huang tomonidan 27 ta eksperimental va
kvazieksperimental tadqiqotni gamrab olgan meta-tahlilda oliy ta’limdagi peer tutoring dasturlari talabalarning
akademik ko‘rsatkichlariga o‘rtacha darajada ijobiy ta’sir ko‘rsatishi aniqlangan [7]. Tadqiqotda umumiy effekt miqdori
g = 0,480 ni tashkil etgan. Aynigsa, individuallashtirilgan tutoring shakllarida natijalarning yuqoriroq bo‘lishi qayd
etilgan. Mazkur xulosalar tyutorlik jarayonining individual xususiyatlarini hisobga olgan holda tashkil etilishi uning
pedagogik samaradorligini oshirishini ko‘rsatadi.

So‘nggi tadqgiqotlarda personal academic tutor faoliyatining akademik yordam bilangina chegaralanmasligi, balki
pastoral va kasbiy qo‘llab-quvvatlashni ham birlashtirishi ta’kidlanmoqda. T. Richardson va A. Stepniak personal
academic tutor modelini talabaning oliy ta’limdagi rivojlanish bosqichlari bilan bog‘liq holda o‘rganib, tyutor talabani
universitetda saqlab qolish, keyingi bosqichga muvaffaqgiyatli o‘tish, tegishlilik hissini rivojlantirish va kasbiy
yo‘nalishlarini aniqlashtirishga xizmat qilishi mumkinligini ko‘rsatgan [8]. Shu jihatdan, zamonaviy tyutorlikda
pedagogik, pastoral va professional yordamning integratsiyalashuvi alohida ahamiyat kasb etadi.

Tahlil gilingan tadqgiqotlar tyutorlik faoliyatining bir nechta o‘zaro bog‘langan pedagogik yo‘nalishlarini ajratish
imkonini beradi: akademik qo‘llab-quvvatlash, individual maslahat, ijtimoiy-psixologik moslashuvga ko‘maklashish,
motivatsiyani rivojlantirish, refleksiv faoliyatni rag‘batlantirish, talabaning mustaqilligini oshirish, kasbiy yo‘naltirish va
individual rivojlanish trayektoriyasini shakllantirish. Demak, tyutorlikni faqat tashkiliy-nazorat faoliyati sifatida
baholash mazkur institutning pedagogik imkoniyatlarini cheklaydi.

Shu bilan birga, mavjud xalqaro tadqiqotlarda tyutorlik samaradorligi ko‘pincha talabalar qoniqishi,
universitetga mansublik hissi, akademik muvaffaqgiyat, retention va individual qo‘llab-quvvatlash indikatorlari orqali
baholanadi. Talabaning shaxsiy va kasbiy rivojlanishining yaxlit mezonlari, aynigsa, tyutorning pedagogik faoliyati bilan

ularning o‘zaro bog‘ligligi nisbatan kam kompleks tadqiq qilingan. Shuning uchun oliy ta’lim muassasalarida tyutor
faoliyatining pedagogik mazmunini talabalarning shaxsiy-kasbiy rivojlanishi bilan integrativ tarzda o‘rganish ilmiy
jihatdan dolzarb hisoblanadi.

TADQIQOT METODOLOGIYASI

Mazkur tadqgiqotda oliy ta’lim muassasasida tyutor faoliyatining pedagogik mazmuni va uning talabalar shaxsiy-
kasbiy rivojlanishiga ta’sirini aniglash maqsadida pedagogik diagnostika asosidagi strukturaviy-funksional tahlil metodi
go‘llanildi. Ushbu metod tyutor faoliyatining tarkibiy qismlari, asosiy pedagogik funksiyalari, talabalar bilan ishlash
shakllari hamda ularning amaliy faoliyatda namoyon bo‘lish darajasini tizimli ravishda baholash imkonini berdi.

Tadqiqot Jizzax davlat pedagogika universitetida olib borildi va unda universitetda faoliyat yuritayotgan 21 nafar
tyutorning pedagogik faoliyati tahlil qilindi. Tadqiqot obyekti sifatida tyutorlarning talabalar bilan olib boradigan
kundalik pedagogik, tarbiyaviy, maslahat va tashkiliy faoliyati belgilandi. Tadqiqot predmeti esa tyutor faoliyatining
pedagogik funksiyalari, ularning mazmuni va talabalarning shaxsiy hamda kasbiy rivojlanishini qo‘llab-quvvatlashdagi
o‘rni bilan bog'liq jarayonlarni gamrab oldi.

Pedagogik diagnostika asosidagi strukturaviy-funksional tahlil tyutor faoliyatini alohida funksional
komponentlarga ajratish va har bir komponentning amaliy ifodalanish darajasini aniqlashga qaratildi. Shu asosda tyutor
faoliyati quyidagi asosiy yo‘nalishlar bo‘yicha baholandi: akademik qo‘llab-quvvatlash, individual maslahat berish,
tarbiyaviy faoliyatni tashkil etish, talabalarning ijtimoiy-psixologik moslashuviga ko‘maklashish, kasbiy yo‘naltirish,
motivatsion qo‘llab-quvvatlash hamda monitoring va refleksiv faoliyat.

Tahlil jarayonida har bir tyutor faoliyati mazkur mezonlarning amaliy namoyon bo‘lish darajasi asosida
o‘rganildi. Bunda tyutorning talabalar bilan individual va guruh shaklida ishlashi, muammoli vaziyatlarga pedagogik
yondashuvi, talabaning ta’limiy va shaxsiy ehtiyojlarini aniqlash darajasi, kasbiy rivojlanishiga ko‘maklashish shakllari
hamda o'z faoliyati natijalarini muntazam tahlil gilish holatlariga alohida e’tibor qaratildi.

Pedagogik diagnostika jarayonida faoliyat ko‘rsatkichlari uch darajada baholandi: yuqori, o‘rta va past daraja.
Yuqori daraja tyutor faoliyatining tizimli, maqgsadli va individuallashtirilgan holda tashkil etilishi bilan tavsiflandi. O‘rta
daraja ayrim pedagogik funksiyalarning yetarlicha amalga oshirilishi, biroq ularning muntazamligi va individual
yondashuv darajasining barqaror emasligi bilan belgilandi. Past daraja esa tyutor faoliyatida asosan tashkiliy-nazorat
funksiyalarining ustunligi va talabaning shaxsiy-kasbiy rivojlanishiga qaratilgan pedagogik yondashuvlarning yetarli
darajada shakllanmaganligi bilan izohlandi.

Strukturaviy-funksional tahlilning keyingi bosqichida 21 nafar tyutor faoliyatidan olingan natijalar
umumlashtirilib, har bir mezon bo‘yicha ustuvor va muammoli jihatlar aniqlandi. Bu yondashuv tyutor faoliyatining real
pedagogik holatini aniglash, uning samarali jihatlarini ajratish va takomillashtirish zarur bo‘lgan yo‘nalishlarni belgilash
imkonini berdi.

Mazkur metod tanlanishining asosiy sababi shundaki, u tyutor faoliyatini faqat tashkiliy vazifalar majmui sifatida
emas, balki talabaning akademik, shaxsiy va kasbiy rivojlanishini ta’'minlovchi murakkab pedagogik tizim sifatida
baholash imkonini beradi. Shu bois tadqiqot natijalari keyingi bosqichda tyutor faoliyatining qaysi pedagogik
yo‘nalishlari yetarli darajada rivojlanganini va gaysi komponentlar qo‘shimcha metodik qo‘llab-quvvatlashni talab
etishini aniqlashga xizmat qildi.

TAHLIL VA NATIJALAR

Jizzax davlat pedagogika universitetida faoliyat olib borayotgan 21 nafar tyutorning pedagogik faoliyati
pedagogik diagnostika asosidagi strukturaviy-funksional tahlil metodi yordamida o‘rganildi. Diagnostika jarayonida
tyutor faoliyatining yettita asosiy komponenti: akademik qo‘llab-quvvatlash, individual maslahat berish, tarbiyaviy
faoliyatni tashkil etish, talabalarning ijtimoiy-psixologik moslashuviga ko‘maklashish, kasbiy yo‘naltirish, motivatsion
go‘llab-quvvatlash hamda monitoring va refleksiv faoliyat mezon sifatida belgilandi.

Har bir mezon bo'yicha tyutorlarning faoliyati yuqori, o‘rta va past darajalarda baholandi. Yuqori daraja
faoliyatning tizimli, maqsadli va talabaning individual ehtiyojlariga mos ravishda tashkil etilganligini; o‘rta daraja
pedagogik faoliyatning mavjudligi, biroq uning muntazam va individuallashtirilgan xarakterga to‘liq ega emasligini; past
daraja esa tegishli pedagogik funksiyaning epizodik yoki asosan tashkiliy shaklda amalga oshirilishini ifodaladi.

1-jadval. 21 nafar tyutor faoliyatining dastlabki diagnostika natijalari

Ne Pme:zi%:ig;k ‘({;:)lorl SElED O‘rta daraja, n (%) | Past daraja, n (%)

! 353323‘;51 a0l 7 (33300) 9 (42,9%) 5 (23,8%)

2 Lr;?;;/;ldual maslahat 6 (28,6%) 9 (42,9%) 6 (28,6%)
Tarbiyaviy faoli i

3 taasrl?lgaevtli};hao YA 8 (38,1%) 9 (42,9%) 4 (19,0%)
Ijtimoiy-psixologik

4 moslashuvga 5(23,8%) 10 (47,6%) 6 (28,6%)
ko‘maklashish

o Pedagogik Yuqori daraja, n| ., . i . 0
Ne mezonlar (%) O‘rta daraja, n (%) | Past daraja, n (%)
5 Kasbiy yo‘naltirish | 6 (28,6%) 10 (47,6%) 5(23,8%)
Motivatsion qo‘llab- o o o

6 quvvatlash 7 (33,3%) 9 (42,9%) 5 (23,8%)
Monitoring va o o o

7 refleksiv faoliyat 6 (28,6%) 9 (42,9%) 6 (28,6%)

Dastlabki diagnostika natijalariga ko‘ra, tyutorlar faoliyatida nisbatan yuqori ko‘rsatkich tarbiyaviy faoliyatni
tashkil etish mezonida qayd etildi. Mazkur mezon bo‘yicha 8 nafar, ya'ni 38,1% tyutor yuqori darajani namoyon etdi. Bu
holat tyutorlar faoliyatida ma’naviy-ma'rifiy tadbirlarni tashkil qilish, talabalar bilan guruh doirasida ishlash va
tarbiyaviy faoliyatni muvofiglashtirish tajribasi nisbatan yaxshi shakllanganini ko‘rsatadi.

Shu bilan birga, ijtimoiy-psixologik moslashuvga ko‘maklashish mezoni bo‘yicha yuqori darajaga ega tyutorlar
soni 5 nafarni, ya’'ni 23,8% ni tashkil etdi. 6 nafar tyutorda esa ushbu faoliyat past darajada qayd etildi. Bu ko‘rsatkich
talabalar bilan ishlashda individual psixologik xususiyatlarni hisobga olish, moslashuv muammolarini erta aniqlash va
ularga pedagogik yordam ko‘rsatishga oid faoliyatni kuchaytirish zarurligini ko‘rsatdi.

Individual maslahat berish, kasbiy yo‘naltirish hamda monitoring-refleksiv faoliyat yo‘nalishlarida ham yuqori
darajaga ega respondentlar ulushi 28,6% atrofida bo‘ldi. Bu esa tyutor faoliyatida jamoaviy va tashkiliy ishlar yetarlicha
shakllangan bo‘lsa-da, talabaga individual yondashish, uning rivojlanish dinamikasini muntazam kuzatish va
kelajakdagi kasbiy trayektoriyasini belgilashga ko‘maklashish yo‘nalishlarini rivojlantirish imkoniyati mavjudligini
ko‘rsatdi.

Tyutorlar faoliyatining pedagogik mazmuniga e’tiborni kuchaytirish, talabalar bilan individual ishlash, ularning
ta’limiy va shaxsiy ehtiyojlarini aniqlash, pedagogik monitoring va refleksiyani faollashtirish natijasida yakuniy
diagnostikada ijobiy dinamika kuzatildi.

2-jadval. 21 nafar tyutor faoliyatining yakuniy diagnostika natijalari

Ne Pmeeiiglﬁik p/:gm 4ara2: M| o'rta daraja, n (%) | Past daraja, n (%)

! 35332?;; N0 11 (5240) 8 (38,1%) 2 (9,5%)

2 {)rﬁ?s,;ldual masiahat! 11 (s2.450) 8 (38,1%) 2 (9,5%)
Tarbiyaviy faoliyatni 0 . .

3 tashkil etish 12 (57,1%) 7 (33,3%) 2 (9,5%)
[jtimoiy-psixologik

4 moslashuvga 10 (47,6%) 9 (42,9%) 2 (9,5%)
ko‘maklashish

5 Kasbiy yo‘naltirish 9 (42,9%) 9 (42,9%) 3 (14,3%)

6 gduoxf\l/‘;if;(})ln 90N 10 (47,6%) 9 (42,9%) 2 (9,5%)
Monitoring va 0 . .

¢ refleksiv faoliyat 9 (42,9%) 9 (42,9%) 3 (14,3%)

Yakuniy diagnostika natijalarida barcha mezonlar bo‘yicha yuqori darajadagi tyutorlar sonining ortishi va past
darajadagi respondentlar ulushining kamayishi kuzatildi. Jumladan, akademik qo‘llab-quvvatlash bo‘yicha yuqori
darajadagi tyutorlar soni 7 nafardan 11 nafarga, individual maslahat berishda 6 nafardan 11 nafarga, tarbiyaviy
faoliyatda esa 8 nafardan 12 nafarga yetdi.

Aynigsa, talabalarning ijtimoiy-psixologik moslashuvini qo‘llab-quvvatlash yo‘nalishidagi o‘zgarish e’tiborga
molikdir. Ushbu mezonda dastlab yuqori darajadagi respondentlar 5 nafarni tashkil etgan bo‘lsa, yakuniy diagnostikada
ularning soni 10 nafarga yetdi. Past darajadagi tyutorlar soni esa 6 nafardan 2 nafargacha kamaydi. Bu natija tyutorning
talaba bilan individual muloqoti, muammoli vaziyatlarni oz vaqtida aniqlashi va pedagogik yordam ko‘rsatishining
ahamiyatini ko‘rsatadi.

Tadqiqot davomida mezonlar bo‘yicha o‘zgarishlar fagat yuqori, o‘rta va past darajadagi respondentlar soni
orqali emas, balki har bir komponent bo‘yicha umumlashtirilgan integral diagnostik ko‘rsatkich dinamikasi asosida ham
baholandi.

3-jadval. Tyutor faoliyatining pedagogik komponentlari bo‘yicha o‘sish dinamikasi

Ne Pedagogik komponent Integral ko‘rsatkichdagi o‘sish
1 Akademik qo‘llab-quvvatlash 17,0%
2 Individual maslahat berish 21,0%
3 TgrblyaV1y faoliyatni  tashkil 19.1%
etish
[jtimoiy-psixologik moslashuvga o
4 ko‘maklashish 23,0%
5 Kasbiy yo‘naltirish 14,6%
6 Motivatsion qo‘llab-quvvatlash —
7 Monitoring va refleksiv faoliyat —

Integral diagnostik ko‘rsatkichlarning qiyosiy tahlili eng katta o‘sish ijtimoiy-psixologik moslashuvga
ko‘maklashish komponentida kuzatilganini ko‘rsatdi — 23%. Bu natija tyutor faoliyatining mazkur yo‘nalishini
pedagogik jihatdan kuchaytirish talabalar bilan ishonchli muloqot o‘rnatish, ularning moslashuv jarayonidagi
muammolarini 0z vaqtida aniglash va individual yordam ko‘rsatishda muhim ekanligini tasdiglaydi.

Ikkinchi yuqori natija individual maslahat berish komponentida kuzatilib, o‘sish 21% ni tashkil etdi. Tyutor-
talaba munosabatlarida individual yondashuvning kuchayishi talabaning nafagat mavjud muammolarini hal etishga,
balki mustaqil qaror qabul qilish, oz faoliyatini rejalashtirish va shaxsiy rivojlanish magsadlarini belgilash
ko‘nikmalariga ham ijobiy ta’sir ko‘rsatdi.

Tarbiyaviy faoliyatni tashkil etish komponentida 19,1% o‘sish qayd etildi. Dastlab ham ushbu yo‘nalishda
nisbatan yuqori natija mavjud bo‘lganiga qaramay, pedagogik faoliyatni talabalar ehtiyojlari bilan uyg‘unlashtirish va
tarbiyaviy tadbirlarni fagat ommaviy shaklda emas, balki talabaning shaxsiy rivojlanishiga yo‘naltirish natijasida
go‘shimcha ijobiy dinamika yuzaga keldi.

Akademik qo‘llab-quvvatlash komponentida integral ko‘rsatkich 17% ga oshdi. Bu tyutorlar tomonidan
talabaning akademik qiyinchiliklarini aniglash, mustaqil ta’'lim faoliyatini rejalashtirishga ko‘maklashish, fanlarni
o‘zlashtirish bo‘yicha tegishli tavsiyalar berish va ta’lim jarayonidagi faolligini rag‘batlantirish samaradorligi ortganini
ko‘rsatadi.

Nisbatan pastroq, biroq ijobiy o‘zgarish kasbiy yo‘naltirish mezonida kuzatilib, o‘sish 14,6% ni tashkil etdi.
Mazkur holat tyutorlik faoliyatida talabani kelajak kasbiy faoliyatiga yo‘maltirish, kasbiy magsadlarni belgilash va
individual professional rivojlanish trayektoriyasini shakllantirish masalalarini yanada kuchaytirish zarurligini
ko‘rsatadi.

Natijalarni umumlashtirish shuni ko‘rsatdiki, tyutor faoliyatida faqat tashkiliy-nazorat yondashuvidan pedagogik
hamrohlik modeliga o‘tish samaradorlikni oshiruvchi muhim omillardan biridir. Talabalarni individual maslahat bilan
ta’'minlash, ularning psixologik va ijtimoiy moslashuviga ko‘maklashish, ta’limdagi qiyinchiliklarni muntazam kuzatish
va mustaqil rivojlanishga yo‘naltirish tyutorlikning pedagogik mazmunini belgilovchi asosiy funksiyalar sifatida
namoyon bo‘ldi.

Shuningdek, natijalar tyutor faoliyati talabalarning shaxsiy va kasbiy rivojlanishi bilan uzviy bog'ligligini
ko‘rsatdi. Tyutorning individual yondashuvi orqali talabalarda mustagqillik, mas’uliyat, oz faoliyatini rejalashtirish,
kommunikativ faollik, refleksiya va kasbiy maqgsadni anglash kabi sifatlarning rivojlanishi uchun pedagogik sharoit
yaratiladi.

Shunday qilib, 21 nafar tyutor faoliyati bo‘yicha amalga oshirilgan strukturaviy-funksional tahlil natijalari
tyutorlikni oliy ta’limdagi yordamchi tashkiliy faoliyat sifatida emas, balki talabaning akademik, shaxsiy, ijtimoiy va
kasbiy rivojlanishini ta’'minlovchi kompleks pedagogik mexanizm sifatida tashkil etish zarurligini asoslaydi.

XULOSA

Olib borilgan tadqiqot natijalari oliy ta’lim muassasalarida tyutor faoliyatining pedagogik mazmuni talabalarning
akademik, shaxsiy, ijtimoiy va kasbiy rivojlanishini qo‘llab-quvvatlash bilan uzviy bog‘liq ekanligini ko‘rsatdi. Tyutor
faoliyatini fagat tashkiliy yoki nazorat funksiyalari doirasida talgin qilish uning real pedagogik imkoniyatlarini to‘liq
ochib bermaydi. Aksincha, zamonaviy tyutor talabaning individual ehtiyojlarini aniqlovchi, unga maslahat beruvchi,
motivatsion qo‘llab-quvvatlovchi, kasbiy yo‘naltiruvchi va rivojlanish dinamikasini kuzatuvchi pedagogik hamroh
sifatida faoliyat yuritishi lozim.

Jizzax davlat pedagogika universitetida faoliyat olib borayotgan 21 nafar tyutor faoliyatining pedagogik
diagnostika asosidagi strukturaviy-funksional tahlili tyutorlik faoliyatining yettita asosiy komponentini ajratish
imkonini berdi: akademik qo‘llab-quvvatlash, individual maslahat berish, tarbiyaviy faoliyat, ijtimoiy-psixologik
moslashuvga ko‘maklashish, kasbiy yo‘naltirish, motivatsion qo‘llab-quvvatlash hamda monitoring va refleksiv faoliyat.
Ushbu komponentlar tyutor faoliyatining pedagogik mazmunini belgilovchi o‘zaro bog‘liq funksional tizim sifatida
namoyon bo‘ldi.

Tadqiqot jarayonida qayd etilgan ijobiy dinamika tyutorlik faoliyatini pedagogik jihatdan maqsadli tashkil etish
samarali natija berishini ko‘rsatdi. Jumladan, ijtimoiy-psixologik moslashuvga ko‘maklashish komponentida 23%,
Pedagogika,Psixologiya 404

individual maslahat berishda 21%, tarbiyaviy faoliyatda 19,1%, akademik qo‘llab-quvvatlashda 17%, kasbiy
yo‘naltirishda esa 14,6% o‘sish kuzatildi. Mazkur natijalar tyutorning talaba bilan individual ishlashi, uning ehtiyoj va
muammolarini oz vaqtida aniqlashi hamda rivojlanishga yo‘naltirilgan pedagogik yordam ko‘rsatishi muhimligini
tasdiqglaydi.

Tahlillar shuni ko‘rsatdiki, tyutorlik faoliyatining eng samarali yo‘nalishlari talaba bilan bevosita muloqot,
individual maslahat, moslashuvga ko‘maklashish va akademik qo‘llab-quvvatlash bilan bog‘lig. Shu bilan birga, kasbiy
yo‘naltirish, monitoring va refleksiv faoliyatni yanada takomillashtirish zarurati mavjud. Ayniqsa, talabalar uchun
individual rivojlanish trayektoriyalarini shakllantirish, kasbiy maqsadlarni aniqlashtirish va tyutor faoliyati natijalarini
muntazam baholash mexanizmlarini kuchaytirish muhim hisoblanadi.

Shu asosda oliy ta’'lim muassasalarida tyutorlar faoliyatini samarali tashkil etish uchun ularning pedagogik
kompetensiyalarini muntazam rivojlantirish, individual maslahat texnologiyalaridan foydalanishni kengaytirish,
talabalar ehtiyojlarini diagnostika gilish mexanizmlarini takomillashtirish hamda monitoring va refleksiyaga asoslangan
ish tizimini yo‘lga qo‘yish maqgsadga muvofiqdir. Bunday yondashuv tyutorlik institutining mazmunini boyitib, uni
talabaning shaxsiy va kasbiy kamolotini qo‘llab-quvvatlovchi samarali pedagogik mexanizmga aylantirishga xizmat
qiladi.

Umuman olganda, tyutorlik faoliyatining pedagogik jihatdan to‘gri tashkil etilishi talabalarda mustaqillik,
mas’uliyat, ijtimoiy faollik, kasbiy motivatsiya, refleksiv tafakkur va 0‘z-o‘zini rivojlantirish ko‘nikmalarini shakllantirish
uchun muhim shart-sharoit yaratadi. Shu sababli tyutor faoliyatini oliy ta’lim tizimining yordamchi bo‘g‘ini sifatida
emas, balki talaba shaxsining har tomonlama rivojlanishini ta’'minlovchi strategik pedagogik institut sifatida baholash
zarur.

